
Meamram Míniúcháin

Deontas chun soláthar indibhidiúil uisce a chur ar fáil
 i dteach, nó chun feabhsúchán riachtanach a dhéanamh ar a leithéid

Ginearálta
1.1 Is é cuspóir na scéime deontas seo cúnamh a thabhairt do dhaoine i dtithe a bhíonn ag brath ar sholáthar indibhidiúil uisce agus a mbíonn costas caipitiúil á thabhú acu chun: -

-
soláthar uisce phíopaithe a chur ar fáil chun críocha an teaghlaigh
-
easnaimh thromchúiseacha a réiteach i soláthar uisce atá ann cheana féin chun críocha an teaghlaigh. 

Ní bhaineann an scéim le tithe a bhfuil soláthar poiblí uisce nó grúpscéim sholáthar uisce ag baint leo cheana féin nó le tithe a bhféadfadh a leithéidí a chur ar fáil dóibh le réasún.

1.2
Faoin scéim seo ní cháilíonn oibreacha a rinneadh roimh réamhscrúdú  a bheith déanta ag an údarás áitiúil. 
Cáilitheacht
2.1 Tá duine i dteideal deontais: -

(a)
má tá soláthar uisce phíopaithe á chur ar fáil don chéad uair i dteach atá ann cheana féin, nó
(b)
má tá feabhsúcháin á ndéanamh ar sholáthar uisce phíopaithe i dteach a bhfuil easnamh tromchúiseach ag baint leis an soláthar sin,
sa chás nach soláthar poiblí uisce ná grúpscéim sholáthar uisce atá i gceist leis an soláthar uisce a bhfuil deontas á lorg ina leith. Chun críocha an mheamraim seo, is ionann grúpscéim uisce agus scéim trína gcuirtear soláthar príobháideach uisce ar fáil agus foinse choiteann nó roinnte a bheith ag an soláthar sin agus ag an chóras dáilte. 

2.2 Níl duine i dteideal deontais sa chás gurb é tuairim an Údaráis Áitiúil: -

(a)
nach mbíonn an t-iarratasóir ina c(h)ónaí de ghnáth sa teach a bhfuil iarratas á dhéanamh ina leith (m.sh. teach saoire).

(b) go bhfuil an teach atá i gceist nasctha i láthair na huaire le soláthar poiblí uisce nó le grúpscéim sholáthar uisce.

(c) go bhfuil an teach suite i gceantar a bhfuil soláthar poiblí uisce nó grúpscéim sholáthar uisce ann cheana féin, nó a mbeidh a leithéidí ann gan mhoill.

(d) go bhfuil an teach atá i gceist á thógáil nó gur tógadh é sa tréimhse 7 mbliana is deireanaí.

(e)
gur íocadh deontas: -

-
le haghaidh soláthair don teach atá i gceist, nó 

- 
le soláthar uisce don teach sin a chur ar fáil nó a fheabhsú sa tréimhse 7 mbliana is deireanaí.

Oibreacha Cáilitheacha 
3.1 Cáilíonn oibreacha don scéim seo sa chás gurb é is cúis leo soláthar uisce chun críocha an teaghlaigh a chur ar fáil nó a fheabhsú i dteach, agus go bhfuil ceann amháin nó níos mó de na nithe seo a leanas i gceist leo:-
-
Tobar nua a dhruileáil nó a choimisiúnú
-
Tobar atá ann cheana féin a athbhunú, lena n-áirítear toll atá ann cheana féin a dhéanamh níos doimhne nó a athlíneáil, nó siolta a bhaint as
-
Soláthar uisce as soláthar uisce dromchla a chur ar fáil nó a uasghrádú 
-
Teach caidéil, píoblach nó áiseanna eile a bhaineann leis an soláthar uisce a thógáil nó a fheabhsú
-
Trealamh nó áiseanna meicniúla nó leictreacha a bhaineann leis an soláthar uisce a sholáthar nó a fheabhsú 

· Áiseanna nó trealamh leis an uisce a chóireáil a chur ar fáil nó a fheabhsú. 
3.2 Ní cháilíonn oibreacha a bhfuil na nithe seo a leanas ag baint leo i dtuairim an Údaráis Áitiúil: -

a) Oibreacha a bhfuil costas faofa ag baint leo ar lú é ná €634.87
b) Na hoibreacha atá molta a bheith iomarcach i dtaca lena mbeadh de dhíth le soláthar dóthanach uisce a chur ar fáil chun críocha an teaghlaigh
c) Suiteáil nó feabhsú na pluiméireachta taobh istigh den teach a bheith i gceist
d) Soláthar nó uasghrádú soláthar uisce fá choinne cúiseanna nach cúiseanna teaghlaigh / líon tí iad,
e) Go ndearnadh iad sular tharla réamhscrúdú an údaráis áitiúil
Réamhscrúdú

4.1
Déanfaidh an tÚdarás Áitiúil réamhscrúdú:-

· Le hincháilitheacht a dheimhniú agus le cinneadh a dhéanamh cé acu tá na hoibreacha beartaithe incháilithe, nó nach bhfuil agus

· Sa chás go mbaineann an t-iarratas le feabhas a chur ar sholáthar atá ann cheana féin, cinneadh a dhéanamh cé acu tá an soláthar sin mór-easnamhach, nó nach bhfuil.

4.2
Sa chás nach bhfuil an t-iarratasóir, ag am déanta an iarratais, in ann mionsonraí iomlána a thabhairt i dtaca leis na hoibreacha atá beartaithe (mar shampla, i gcás tobar nua), ní dhéanfaidh an tÚdarás Áitiúil ach a dheimhniú cé acu tá an t-iarratasóir i dteideal deontais, nó nach bhfuil. Déanfaidh an t-údarás incháilitheacht na n-oibreacha ábhartha a mheas, agus costas ceadaithe agus méid an deontais a shocrú, nuair a chuirfear ar fáil mionsonraí iomlána na n-oibreacha sin. Is feidir leis an iarratasóir na mionsonraí seo a chur ar fáil i ndiaidh go gcuirfear na hoibreacha i gcrích, a fhad is go bhfuil réamhscrúdú déanta ar dtús.

Costas Ceadaithe
5.1
Is é an t-údarás áitiúil a shocraíonn méid ceadaithe an chostais, is é sin an méid ar a bhfuil méid an deontais ríomhaithe. Is é atá ann meastúchán ar chostas réasúnta na n-oibreacha atá incháilithe.
Méid an Deontais

6.1
Is é an méid a bheas ann ná:-
(a) 75% den chostas ceadaithe (nó, nuair is cuí, an costas leasaithe  ceadaithe (féach paragraif 10.2 agus 10.3)), nó

(b) €2,031.58

Cibé acu sin is lú

Teastas fá choinne Cead Sealadach

7.1
Eiseoidh an t-údarás áitiúil Teastas fá choinne Cead Sealadach sna cásanna seo a leanas:-

· Nuair atá réamhscrúdú déanta againn chun ár sástachta féin

· Nuair atá cinneadh déanta againn go bhfuil an t-iarratasóir, agus na hoibreacha atá beartaithe, incháilithe,

· Nuair atá na téarmaí agus coinníollacha eile ar fad comhlíonta, agus

· Nuair atá an costas ceadaithe agus méid an deontais socraithe againn.

Ag déanamh na n-oibreacha

8.1
I ndiaidh go bhfaighfear Teastas fá choinne Cead Sealadach is féidir tús a chur leis na hoibreacha atá i gceist. Nuair a thiocfar ar uisce, caithfear scrúduithe a dhéanamh ar chaighdeán agus ar mhéid an uisce.
(a) Caighdeán an Uisce

Beidh ort a chinntiú go ndéanfar an t-uisce a shampláil agus a scrúdú don réimse iomlán tástálacha (baictéareolaíoch agus ceimiceach). Is féidir an tseirbhís seo a fháil ó shaotharlanna tráchtála cumasacha, aitheanta agus, go hidéalach, creidiúnaithe san earnáil phríobháideach nó ón FSS ar chostas €100 (Sláinte Chomhshaoil, FSS 074 93 63755).
(b) Méid an uisce

Caithfidh an Conraitheoir Teastas Méid Uisce WG5 (ag tabhairt mionsonraí tollphoill agus mionsonraí tástáil phumpála) a líonadh agus a shíniú, ag deimhniú an mhéid uisce. Seolfar an fhoirm seo chugat i gcomhar leis an Teastas fá choinne Cead Sealadach).

8.2
Caithfidh an Conraitheoir a dhéanfaidh na hoibreacha a bheith cláraithe fá choinne cáin bhreis luacha, agus Foirm C2 reatha nó Deimhniú Glanta Cánach reatha a bheith aige ó na Coimisinéirí Ioncaim.
Ar lorg íocaíochta

9.1
Nuair a bheas na hoibreacha críochnaithe, is feidir leis an iarratasóir íocaíochtaí a lorg do na deontais tríd an dearbhú atá ar an Teastas fá choinne Cead Sealadach a shíniú, agus é a sheoladh ar ais chuig an Údarás Áitiúil, i gcomhar leis an Deimhniú um Anailís Uisce, WG5, líonta agus sínithe ag an Chonraitheoir Druileála, chomh maith le fáltais i dtaca leis na hoibreacha incháilithe.
Ag Íoc an Deontais

10.1
Nuair a gheofar éileamh ar íocaíocht, déanfaidh an t-údarás áitiúil scrúdú ar na hoibreacha lena chinntiú:-

(a) Go bhfuil na hoibreacha a bhí beartaithe san iarratas déanta go sásúil agus curtha i gcrích, agus

(b) Go bhfuil soláthar uisce curtha ar fáil atá sásúil ó thaobh caighdeáin agus méid de

Nuair atá seo cinntithe, íocfar an deontas.

10.2
Má bhíonn an t-údarás áitiúil den tuairim nach ndearnadh na hoibreacha de réir an iarratais, nó nár cuireadh i gcrích mar is ceart iad, is féidir leis an údarás

(a) Costas leasaithe ceadaithe a shocrú,

(b) An íocaíocht a choinneáil siar go dtí go ndéanfaidh an t-iarratasóir athruithe cuí ar na hoibreacha atá ann nó aon oibreacha breise eile a d’fhéadfadh an t-údarás a fhógairt.

10.3
Nuair a bhíonn an t-údarás den tuairim go bhfuil fíorchostas na n-oibreacha incháilithe níos lú ná an costas ceadaithe, socrófar costas ceadaithe leasaithe.
Riarachán agus Tosú

11.1
Tá an scéim á riar ag gach Comhairle Contae. Is í Comhairle Contae Dhún na nGall (ar a dtugtar ‘An tÚdarás Áitiúil’ sa mheamram seo) atá i mbun reáchtáil na scéime ó lá go lá, ag plé le fiosrúcháin, le hiarratais agus le híocaíochtaí. Déan teagmháil, le do thoil, le Rannóg na Seirbhísí Uisce, Comhairle Contae Dhún na nGall, Teach an Chontae, Leifear. Guthán: 074 9153900).

Iarratais
12.2
Caithfear iarratas ar dheontas faoin scéim seo a dhéanamh chuig Comhairle Contae Dhún na nGall ar Fhoirm WG1 agus ba chóir go mbeadh léarscáil lonnú an tí atá i gceist ann chomh maith. Nuair a bhíonn eolas cruinn ar fáil faoi nádúr agus faoi mhéid na n-oibreacha atá beartaithe, ag am déanta an iarratais, ba chóir mionsonraíocht agus costas measta ar na hoibreacha beartaithe a chur ar fáil chomh maith.

